
akulavIra tantram

અકુલવીર તન્ત્રમ્

શ્રીમચ્છન્દપાદકેભ્યો નમઃ ।
શ્રીમીનસહજનન્દં સ્વકીયાઙ્ગસમુદ્ભવમ્  ।
સર્વમાધારગમ્ભીરમચલં વ્યપકં પરમ્ ।
અથાતઃ સમ્પ્રવયામિ અકુલવીરં મહદ્ભૂતમ્ ।
ગુહ્યાદ્ ગુહ્યતરં ગુહ્યં સિદ્ધસદ્ભાવસન્તતિઃ॥ ૧॥
અનગ્રહાય લોકાનાં સિદ્ધનાથેન ભાષિતમ્ ।
ગોપનીયં પ્રયત્નેન યદીચ્છન્ શાશ્વતં પદમ્॥ ૨॥
સંસારાર્ણવમગ્નાતાં ભૂતાનાં મહદાશ્રયમ્ ।
યથા નદીનદાઃ સર્વે સાગરે સમુપાગતાઃ॥ ૩॥
તથા અકુલવીરેષુ સર્વધર્મા લયઙ્ગતાઃ  ।
સર્વાધારમશેષસ્ય જગતઃ સર્વદા પ્રભુઃ॥ ૪॥
સહજાનન્દં ન વિન્દન્તિ સર્વધર્મસમાસૃતાઃ ।
અનાનન્તમલૈર્ગ્રસ્તા મહામાયાન્ધચ્છદિતાઃ॥ ૫॥
શાસ્ત્રજાલેન સન્તુષ્ટા મોહિતાસ્ત્યજયન્તિતાઃ (?) ।
ન વિન્દન્તિ પદં શાન્તં કૌલાનાં નિષ્કલં ગુરુમ્॥ ૬॥
સંવાદયન્તિ યે કેચિન્ ન્યાયવૈશેષિકાસ્તથા ।
બૌધાસ્તુ અરિહન્તા યે સોમસિદ્ધાન્તવાદિનઃ॥ ૭॥
મીમાંસ પઞ્ચસ્ત્રોતાશ્ચ વામસિદ્ધાન્તદક્ષિણાઃ ।
ઇતિહાસપુરાણઞ્ચ ભૂતતત્ત્વન્તુ ગારુડમ્॥ ૮॥
એભિઃ શૈવાગમૈઃ સર્વૈઃ પરોક્ષઞ્ચ ક્રિયાન્વિતાઇઃ ।
સવિકલ્પસિદ્ધિર્સઞ્ચારન્તત્ સર્વં પાપબન્ધવિત્॥ ૯॥
વિકલ્પબહુલાઃ સર્વૈર્મિથ્યાવાદા   નિરર્થકાઃ ।

ન તે મુઞ્ચન્તિ સંસારે અકુલવીરવિવર્જિતાઃ  ॥ ૧૦॥
સર્વજ્ઞં સર્વમાસૃત્ય સર્વતો હિતલક્ષણમ્ ।
સર્વેષાં સિદ્ધિસ્તત્રસ્થા સર્વસિદ્ધિઞ્ચ તત્ર વૈ॥ ૧૧॥
યત્નાસૌ અકુલવીરો દૃશ્યતે સર્વતોમુખમ્ ।
તં વિદિત્વા પરં રૂપં મનો નિશ્ચલતાં વ્રજેત્॥ ૧૨॥
શબ્દરૂપરસસ્પર્શગન્ધઞ્ચૈવાત્ર પઞ્ચમમ્ ।
સર્વભાવાશ્ચ તત્રૈવ પ્રલીણાઃ પ્રલયં ગતાઃ॥ ૧૩॥
ભાવાભાવવિનિર્મુક્ત ઉદયાસ્તમનવર્જિતઃ   ।
સ્વભાવમતિમતં શાન્તં મનો યસ્ય મનોમયમ્॥ ૧૪॥
અકુલવીરમિતિ ખ્યાતં સર્વાધારપાપરમ્ ।
નાધારલક્ષભેદન્તુ ન નાદગોચરે પઠેત્॥ ૧૫॥
હૃદિ સ્થાને ન વક્ત્રે ચ ઘણ્ટિકા તાલરન્ધ્રકે ।
ન ઇડા પિઙ્ગલા  શાન્તા ન ચાસ્તીતિ ગમાગમે॥ ૧૬॥
ન નાભિચક્રકણ્ઠે ચ ન શિરે નૈવ મસ્તકે ।
તથા ચક્ષુરુન્મીલને ચ ન નાસાગ્રનિરીક્ષણે॥ ૧૭॥
ન પૂરકકુમ્ભકે તત્ર રેચકે [ચ] તથા પુનઃ ।
ન બિન્દુભેદકે ગ્રન્થૌ લલાટે ન તુ વહ્નિકે ॥ ૧૮॥
પ્રવેશનિર્ગમે નૈવ નાવાહનવિસર્જનમ્ ।
ન કરણૈર્નાસનં મુદ્રૈર્નમાસે ભિન્નતાલુકે ॥ ૧૯॥
ન નિરોધો ન ચોદ્ધારો નાતીતાં ચાલનં ન હિ ।
ન પ્રેર્યપ્રેરકઞ્ચૈવ ન સ્થાનન્નૈવ ચશ્રયમ્॥ ૨૦॥
ન ચાત્મનૈવ તદ્ ગ્રાહ્યં ગ્રાહ્યાતીતપદં ભવેત્ ।
એતત્ પક્ષવિર્નિર્મુક્તં   હેતુદૃષ્ટાન્તવર્જિતમ્  ॥ ૨૧॥
ન દૂરે ન ચ વૈ નિકટે ન ભરિતો ન ચ રિક્તકઃ ।
ન ઉન્નોન સોઽધિક એભિઃ પક્ષૈર્વિવર્જિતમ્    ॥ ૨૨॥
યશ્ચ વિંશાત્મકો   હ્યેષ પુદ્ગલ નાસ્તિ યત્ર વૈ ।
યત્ર લક્ષં ન વિદ્યેત અકુલવીર સ ઉચ્ચ્યતે॥ ૨૩॥

યસ્યૈવં સંશિતં કઽશ્ચિત્ સમરસ સંશિતઃ ।
સ બ્રહ્મા સો હરિશ્ચૈશઃ સ રુદ્રો સ ચ ઈશ્વરઃ॥ ૨૪॥
સ શિવઃ પરમદેવઃ સ સોમાર્કાગ્નિકસ્તથા ।
સ ચ સાઙ્ખ્યઃ પુરાણાશ્ચ અર્હન્તબુદ્ધ એવ ચ॥ ૨૫॥
સ્વયં દેવી સ્વયં દેવઃ સ્વયં શિષ્યઃ સ્વયં ગુરુઃ ।
સ્વયં ધ્યાનં સ્વયં ધ્યાતા સ્વયં સર્વત્ર દેવતા॥ ૨૬॥
યાદૃશેન તુ ભાવેન પુરુષો ભાવયેત્ સદા ।
તાદૃશાં ફલમાવ્પ્નોતિ નાત્ર કાર્યવિચારણાત્॥ ૨૭॥
અસ્યૈવ હિ હિ નામાનિ પૃથગ્ભૂતાનિ યોગિભિઃ ।
અનામ તસ્ય ગિયન્તે ભ્રાન્તિજ્ઞાનવિમોહિતૈઃ॥ ૨૮॥
ધર્માધર્મસમાક્લિષ્ટાવિકલ્પતમશ્છાદિતાઃ ।
તેન મુઞ્ચન્તિ સંસારં નરકં યોનિસઙ્કુલમ્॥ ૨૯॥
અકુલવીરં મહદ્ભૂતં યદા પશ્યન્તિ સર્વગમ્ ।
સ બાહ્યાભ્યન્તરે નિત્યં એકાકારં ચરાચરમ્॥ ૩૦॥
નિસ્તરઙ્ગં  નિરાભાસં પદભેદવિવર્જિતમ્   ।
સર્વાવયવનિર્મુક્તં નિર્લયં નિર્વકારજમ્॥ ૩૧॥
અદૃષ્ટનિર્ગુણં શાન્તં તત્ત્વાતીતં નિરઞ્જનમ્ ।
સર્વજ્ઞં પરિપૂર્ણઞ્ચ સ્વભાવશ્ચૈવમક્ષયમ્॥ ૩૨॥
કાર્યકારણનિર્મુક્તમચિન્ત્યમનામયમ્ ।
માયાતીતં નિરાલમ્બં વ્યાપકં સર્વતોમુખમ્॥ ૩૩॥
સમત્વં એકભૂતઞ્ચ ઊહાપોહવિવર્જિતમ્   ।
અકુલવીરં મહદ્ભૂતં અસ્તિનાસ્તિવિવર્જિતમ્  ॥ ૩૪॥
ન મનો ન ચ વૈ બુદ્ધિર્ન ચિન્તાચેતનાદિકમ્ ।
ન કાલઃ કલનાશક્તિર્ન શિવો ન ચ ઇન્દ્રિયઃ॥ ૩૫॥
ન ભૂતે ગૃહ્યતે સો હિ ન સુખં દુઃખમેવ ચ ।
ન રસો હિ ન સુખં દુઃખમેવ ચ॥ ૩૬॥
ન રસો વિરસશ્ચૈવ ન કૃતો ન ચ જાયતે ।
ન ચ્છાય ન ચ તાપસ્તુ ન શીતો ન ચ ઉષ્ણવાન્॥ ૩૭॥

ન દૃશ્યતે મન સ્તત્ર ઉદયાસ્તમનવર્જિતમ્   ।
ન સીમા દૃશ્યતે તત્ર ન ચ તિર્થ્યં ન ચહિવહિ॥ ૩૮॥
અદ્વૈતમચલં શાન્તં સઙ્ગદોષવિવર્જિતમ્    ।
નિરાકુલં નિર્વિકલ્પઞ્ચ   નિબદ્ધઞ્ચ મલક્ષણમ્॥ ૩૯॥
અનાથં સર્વનાથઞ્ચ ઉન્મનાં મદવર્જિતમ્   ।
અનિગૃઢમસન્ધિઞ્ચ સ્થાવરં જઙ્ગમેવ  ચ॥ ૪૦॥
જ્વલજ્વલનભૂમ્યા ચ આપોઞ્ચૈવ તથૈવ ચ ।
સર્વં સમરસં પૂર્ણં અકુલવીરન્તુ કેવલમ્॥ ૪૧॥
યસ્યૈષા સમ્।સ્થિતા મુક્તિઃ સ મુક્તો ભવબન્ધનાત્ ।
ન તસ્ય માતાપિતા વ બાન્ધવં ન ચ દેવતા॥ ૪૨॥
ન યજ્ઞં નોપવાસઞ્ચ ન ક્રિયા વર્ણભેદકમ્ ।
ત્યક્ત્વા વિકલ્પસ।ઘાતં અકુલવીરલયં ગતાઃ॥ ૪૩॥
ન જપો નાર્ચનં સ્નાનં ન હોમં નૈવ સાધનમ્ ।
અગ્નિપ્રવેશનં નાસ્તિ હેતન્તભૃગુ નોદનમ્॥ ૪૪॥
નિયમોઽપિ ન તસ્યાસ્તિ નોપવાસો વિધીયતે ।
પિતૃકાર્યં ન કરોતાતિ તીર્થયાત્રાવ્રતાનિ ચ॥ ૪૫॥
ધર્માધર્મફલં નાસ્તિ ન સ્નાનં નોદકક્રિયા ।
સ્વયં ત્યજ સર્વકાર્યાણિ લોકાચારાણિ યાનિ ચ॥ ૪૬॥
સમયાચારવિચારઞ્ચ કૃતકા બન્ધકાનિ તુ ।
સઙ્કલ્પઞ્ચ નિકલ્પઞ્ચ યે ચાન્યે કિલ ધર્મિણઃ ॥ ૪૭॥
ભવે યોગી નિરાચારો પશુચારવિવર્જિતઃ   ।
સિદ્ધિશ્ચવિવિધાકાર પાતાલે ચ રસાયનમ્॥ ૪૮॥
પ્રત્યક્ષઞ્ચ યા લબ્ધં ન ગૃહ્નીયાત્ કદાચન ।
સર્વઞ્ચ પાશજાલઞ્ચ અધોમાર્ગપ્રદાયકઃ॥ ૪૯॥
એતેષુ મોચના નાસ્તિ અકુલવીરવિવર્જિતાઃ   ।
યથા મૃતાઃ ન જાનન્તિ સ્વાદં કટુમધુરસ્ય તુ॥ ૫૦॥
તથા અકુલવીરન્તુ ન જાનન્તિ સ્વભાવગમ્ ।

4 sanskritdocuments.org



અકુલવીર તન્ત્રમ્

યથા મદિરા મહાન્તસ્ય કથિતં નેવશકૃતે॥ ૫૧॥
રસ્યપરમાનન્દમતિગુહ્યં સુગોપિતમ્ ।
લોકાનાં ચ હિતાર્થાય સિદ્ધનાથેન ભાષિતમ્॥ ૫૨॥
નિર્વિકલ્પં   પદં શાન્તં યત્ર લીનં પરાપરમ્ ।
મોક્ષસ્ય તન્મહાસ્થાનં મન્ત્રરૂપવિવર્જિતમ્  ॥ ૫૩॥
તત્રૈવ સૃષ્ટિરૂપેણ પુનસ્તત્ર લયં ગતા ।
કિન્તેન બહુનોક્તેન સર્વબન્ધવિવર્જિતમ્  ॥ ૫૪॥
અકુલવીરં યદા લબ્ધં તદા કિં  કૌલિકૈઃ ક્રમૈઃ ।
લભ્દ્વા તુ મોક્ષસદ્ભાવં અકુલવીરં મહાપહમ્॥૫૫॥
કૌલમાર્ગે દ્વયો સન્તિ કૃતકા સહજા તથા ।
કુણ્ડલિ કૃતકા જ્ઞેયા સહજા સમરસ સ્થિતા॥ ૫૬॥
પ્રેર્યપ્રેરકભાવસ્થા કૃતકા સાઽભિધીયતે ।
તતઃ સ પાતયેદ્ ભૂમૈ મુદ્રામન્ત્રૈર્નિયોગિતૈઃ  ॥ ૫૭॥
આહુતે પતને ચાન્યે કર્ણજાપેન ધૂપકૈઃ ।
એતત્ સાધ્યમિદં તત્ત્વં એતદ્ ધ્યાનઞ્ચ ધારણા॥ ૫૮॥
અનેકૈઃ  કર્મસઙ્ઘાતૈઃ  નાનામાર્ગવિભાવનૈઃ ।
વિકલ્પકલલોલ્લોયા ઉદ્ભ્રાન્તા ભ્રાન્તચેતસઃ॥ ૫૯॥
હૃદિ શોકેન સન્તપ્તા વ્યાસઙ્ગાચ્ચ  મહાભયૈઃ ।
હર્ષવિષાદસમ્પન્ના શોચ્યમાના મુહુર્મુહુઃ ॥ ૬૦॥
તાવદ્ભ્રમન્તિ સંસારે કલ્પાકલ્પૈર્ભવાર્ણવૈઃ ।
દગ્ધબીજેષુ સમ્ભૂતિર્યથા નૈવ પ્રજાયતે॥ ૬૧॥
મૂલછિન્ને યથા વૃક્ષે ન પ્રરોહં વિદ્યતે ।
અકુલવીરગતં ભિન્નં નાનાભાવાનુબન્ધનૈઃ॥ ૬૨॥
ન બધ્યતે યથા વિમલે રસં વિપ્રલયં ગતમ્ ।
તદ્વદકુલવીરે ચ સત્ત્વે ભ્રાભ્રાખ્ય યદ્ગતઃ॥ ૬૩॥
તિમિરેણ યથાચ્છન્નમુદિતાર્કં ન પશ્યતિ ।
અજ્ઞાનમનસ્તદ્વદ્ ભ્રાન્તિજાલવિમોહિતા॥ ૬૪॥

અકુલે વીરે ચ સમ્પ્રાપ્તે સર્વમેતદ્વિનિશ્યતિ ।
દધિમધે યથા સર્પિઃ   કાષ્ઠે ચાગ્નિ સ્થિતો યથા॥ ૬૫॥
પુષ્પે ગન્ધસ્તિલે તૈલં વૃક્ષે ચાયા સમાશ્રિતા ।
મદ્યમધ્યે યથાનન્દં દીપે પ્રભા સમાશ્રિતા॥ ૬૬॥
પદ્મમધ્યે ચ કુણ્ડલ્યા અઙ્ગપ્રત્યઙ્ગમેવ   ચ ।
રક્તાર્થાકુલવીરે ચ તત્સર્વં વિનિયોજિતમ્॥ ૬૭॥
ભાવાઽભાવાદિસમ્।યુક્તૈઃ પ્રત્યયૈર્દ્દૃષ્ટિગોચરૈઃ  ।
અકુલવીરં ન જાનન્તિ કૃતકૈર્મોહિતાત્મનઃ॥ ૬૮॥
પાશજાલનિબદ્ધાશ્ચ મહામાયવિમોહિતાઃ ।
ન જાનન્તિ પદં શાન્તમચિન્ત્યં નિત્યસમ્ભવઃ॥ ૬૯॥
સર્વવ્યાપિભાવસ્થં સ્થાનવર્ણવિવર્જિતમ્   ।
સર્વભૂતસ્થિતં હ્યેકમધ્યયં ધેયવર્જિતમ્  ॥ ૭૦॥
સ ચ સર્વગતો ભાવઃ સ્થિરે પૂર્ણો નિરન્તરે ।
તત્ર મનો વિલીનન્તુ અચલં ભવતન્મયમ્॥ ૭૧॥
મનોવૃદ્ધિસ્તથા ચિન્ત્યં ક્ષિપ્તા તન્મયતાં ગતા ।
યથા તિષ્ઠતિ તત્ત્વસ્થઃ શિવનિષ્કલમવ્યયે॥ ૭૨॥
તદા તન્મયતાં યાતિ નિર્મલં નિશ્ચલં પદમ્ ।
અકુલવીરં મહદ્ભુતમેકવીરં ચ સર્વગમ્॥ ૭૩॥
દુર્લભં સુરસિદ્ધાનાં યોગિનીનાઞ્ચ ગોચરમ્ ।
કેચિદ્ વદન્તીદં ધર્મમિદં શાસ્ત્રમિદં તપઃ॥ ૭૪॥
અયં લોકમિમં સ્વર્ગમિદં સાધ્યમિદં ફલમ્ ।
ઇદં જ્ઞાનઞ્ચ વિજ્ઞાનં શુદ્ધાશુદ્ધમિદં પરમ્॥ ૭૫॥
જ્ઞેયઞ્ચ તત્ત્વકૂટઞ્ચ યત્ર ધ્યાનઞ્ચ ધારણા ।
તદાસૌ યોગિની હ્યેકઃ નાન્યસ્તુ હિ દ્વિતીયકઃ॥ ૭૬॥
અનાગતન્તુ ગતઞ્ચૈવ ન હચ્છેન્ન ચ તિષ્ઠતિ ।
ન ભૂતં ન ભવિષ્યઞ્ચ સ્થિતિપ્રલયવર્જિતમ્  ॥ ૭૭॥
ન ચાહં પ્રચિતૈર્દોષૈઃ લિપ્તતે ન કદાચન ।
નાહં કશ્ચિન્ન મે કશ્ચિન્ન બદ્ધો ન ચ બાધકઃ॥ ૭૮॥

ન મુક્તિ વૈ ન ચ ન મુક્તમે મોક્ષસ્ય ચ સ્પૃહા ।
ગચ્છંસ્તિષ્ઠન્  સ્થપન્ જાગ્રદ્ભૂઞ્જાનઓ મૈથુનેઽપિ વા॥ ૭૯॥
ભયદારિદ્રશોકૈશ્ચ વિવિધૈર્ભક્ષણૈસ્તથા ।
ચિકિત્સા નૈવ કુર્વીત ઇન્દ્રિયાર્થૈઃ કદાચન॥ ૮૦॥
આચરેત્ સર્વવર્ણૈસ્તુ ન તુ ભક્ષ્યં વિચારયેત્ ।
એવં સ ચરતે યોગી યથારણ્યે હુતાશનઃ॥ ૮૧॥
પિણ્ડબધાઞ્ચ નાનાસ્તિ અવસ્થા મુર્ખવાસનામ્ ।
સોમશૂન્યસ્તથા વહ્નિપ્રાણાયમવર્જિતમ્  ॥ ૮૨॥
અપ્રમેયનિરાભાસં ધારણાધ્યાનવર્જિતમ્   ।
યેન જન્મસહસ્રાણિ ભક્ત્યા સમ્પૂજિતો ગુરુઃ॥ ૮૩॥
તે લભન્તિ મહાજ્ઞાનં અકુલવીરન્તુ મોક્ષદમ્ ।
યોગિનીરાકિણીચક્રે યસ્ય ભક્તિઃ સુનિશ્ચલા॥ ૮૪॥
અકુલવીરં મહદ્ભૂતં ગમ્ભીરં ગહનામયમ્ ।
પિણ્ડાતીતં યદા જ્ઞેયમપિણ્ડં પિણ્ડવર્જિતમ્  ॥ ૮૫॥
પદવ્યઞ્જનનિર્મુક્તં વિમલં સતતોદિતમ્।
તલ્લિને તન્મયાત્માનં વિન્દતે શ્વાશ્વતં પદમ્॥ ૮૬॥
ચિતાતીતં ભવેત્ સો હિ યોગસંયોગવર્જિતમ્   ।
નિર્વાણં વાસનાહીનં તૃપ્તાત્મ ચ નિરામયઃ॥ ૮૭॥
તેન લબ્ધા ન સન્દેહોઽમલા મલચ્છેદનાઃ ।
તસ્ય પ્રવર્ત્તતે ક્ષિપ્તં તસ્યૈવ સર્વસર્વગમ્॥ ૮૮॥
વેદસિદ્ધાન્તશાસ્ત્રાણિ નાનાવિધાનિ શિખાનિ ચ ।
તાનિ સર્વાણિ મોહાનિ કાયક્લેશૈર્નિરર્થકમ્  ॥ ૮૯॥
વિદ્યાહઞ્ખ़ારગ્રસ્તાસ્તુ ગર્વિતાઃ   કુગતિં  ગતાઃ ।
અનર્થેન ચ સન્તુષ્ટા બહુગ્રન્થાર્થચિન્તકાઃ॥ ૯૦॥
અકુલવીરં ન વિન્દન્તિ કૃતકૈર્મોહિતામનઃ ।
ગર્વિતાનં   કુતો જ્ઞાનં ગ્રન્થકોટિશતૈરપિ॥ ૯૧॥
કર્પૂરકુઙ્કુમાદીનાં  વસ્ત્રતામ્બૂલમેવ ચ ।

ખરવદ્ભવતિ તદ્ભારં સર્વં તસ્ય નિરર્થકમ્ ।
અકુલવીરઞ્ચ દેહસ્થં યદા પશ્યતિ સર્વગમ્॥ ૯૨॥
ધર્માધર્મફલં નાસ્તિ નોદકં તીર્થસેવના ।
ન ક્રિયા સત્યશ્ચૈવં વા કર્મકાણ્ડે ન ભાવના॥ ૯૩॥
ન તસ્ય કર્મકર્માણિ લોકાચારાણિ યાનિ ચ ।
ચરિતાઃ સમયાચારા જનૈર્ભ્રાન્તિવિમોહિતૈઃ॥ ૯૪॥
અકુલવીરં ન જાનન્તિ કિં  વિશિષ્ટં કુતઃ સ્થિતમ્ ।
કૃતકા બન્ધના લોકે કલ્પિતાશ્ચ કુપણ્ડિતૈઃ॥ ૯૫॥
સમ્।કલ્પવિકલ્પઞ્ચ કલાકર્માણિ યાનિ ચ ।
સિદ્ધયો વિવિધા લોકે પાતાલં ચ રસાયનમ્॥ ૯૬॥
પ્રત્યક્ષઞ્ચ યદા લબ્ધં ન વિગૃહ્ણીયાત્ કદાચન ।
સર્વે તે પાશબદ્ધાશ્ચ અધોમાર્ગપ્રદાયકાઃ॥ ૯૭॥
ન ચૈતૈર્મુક્તિઃ સમ્।સારે અકુલં બીરવર્જિતાઃ   ।
યથા મદિરમાનન્દં કથિતં નૈવ જાયતે॥ ૯૮॥
તદ્વદકુલવીરાખ્યં સ્વસમ્।વેદ્યનિરોપણમ્ ।
ન જાનન્તિ નરા મૂઢાઃ સારાત્ સારતરં પરમ્॥ ૯૯॥
તાવદ્ ભ્રાન્તિવિમુગ્ધાત્મા યાવત્તલં ન વિન્દતિ ।
ચિતાતીતે યદા યોગી સ યોગી યોગચિન્તકઃ॥ ૧૦૦॥
વિરક્તા વાસના યસ્ય તૃપ્તાત્મ ચ નિરામયઃ ।
તાવદ્ ભ્રમન્તિ મોહાત્મા નાનાભાવાનુબન્ધનૈઃ॥ ૧૦૧॥
યાવત્ સમમેકત્વં પરમાનન્દં ન વિન્દતિ ।
મુર્ખાણાં ચ યથાશાસ્ત્રં કુમારીસુરતિં  યથા॥ ૧૦૨॥
અકુલવીરં વિન્દન્તિ કથ્યમાનૈઃ કુમારિકાઃ ।
દિશવેશાવિનિર્મુલ્તં સ્થાનવર્ણવિવર્જિતમ્  ॥ ૧૦૩॥
નિરાકુલં નિર્વિકલ્પં   નિર્ગુણઞ્ચ સુનિર્મલમ્ ।
અનાથં સર્વનાથઞ્ચ પ્રમાદોન્માદવર્જિતમ્  ॥ ૧૦૪॥
ઘનનિવિડનિસન્ધિસ્થાવરે જઙ્ગમેષુ  ચ ।
જલે જ્વલને તથા પવને ભૂમ્યાકાશે તથૈવ ચ॥ ૧૦૫॥

સર્વત્ર સમરસં ભરિતમકુલવીરન્તુ કેવલમ્ ।
ન જ્ઞાતં યેન દેહસ્થં સ મુક્તઃ સર્વબન્ધનાત્॥ ૧૦૬॥
ન તસ્ય ક્રિયાબન્ધેન ન વેદ્યં ન ચ વેદના ।
ન યજ્ઞો નોપવાસશ્ચ ન ચર્યા ન ક્રિયોદયઃ॥ ૧૦૭॥
ન વર્ણો વર્ણભેદશ્ચ અકુલવીરં યદાગતમ્ ।
ન જાપો નાર્ચાનગ્નીનાં ન હોમો નૈવ સાધનમ્॥ ૧૦૮॥
નાગ્નિપ્રવેશનન્તસ્ય મન્ત્રપૂજાચરણોદકમ્ ।
નિયમાશ્ચ ન તસ્યાસ્તિ ક્ષેત્રપીઠે ચ સેવનૈઃ॥ ૧૦૯॥
ન ક્રિયા નાર્ચનાકાદ્યૈર્ન તીર્થાનિ વ્રતાનિ ચ ।
નિરાલમ્બપદં શાન્તં તથાતીતં નિરઞ્જનમ્॥ ૧૧૦॥
સર્વજ્ઞપરિપૂર્ણઞ્ચ સ્વભાવેન વિલક્ષ્યતે ।
કાર્યકારણનિર્મુક્તમચિન્તિતઞ્ચ અનામયમ્॥ ૧૧૧॥
માયાતીતં નિરાલમ્બં વ્યાપકં સર્વતોમુખમ્ ।
સ્વદેહે સંસ્થિતં શાન્તમકુલવીરં તદુચ્યતે॥ ૧૧૨॥
સમસ્તમેકદાભૂતં દ્વૈતાભાવવિવર્જિતમ્   ।
અકુલવીરં મહદ્ભૂતમસ્તિનાસ્તિવિવર્જિતમ્  ॥ ૧૧૩॥
મનોબુદ્ધિચિત્તસ્તચિત્તા નૈવ સ્વચેતના ।
ન કાલકલના ચૈવ ન શક્તિશ્ચ ન ચેન્દ્રિયઃ॥ ૧૧૪॥
ન ભૂતે ગૃહ્યતે સો હિ ન દુઃખં સુખમેવ ચ ।
ન રસોઽધિરસશ્ચૈવ કૃતકં નૈવ કારકમ્॥ ૧૧૫॥
ન ચ્છાયા નાતપો વહ્નિર્ન ચ શીતોષ્ણવવેદના ।
ન દિનં રાત્રિમિત્યુક્તમુદયાસ્તમનવર્જિતમ્  ॥ ૧૧૬॥
ન મનો દૃશ્યતે તત્ર નોર્દ્ધ્વમધ્યં ચ જ્ઞાયતે ।
અક્ષોભ્યમચલં શાન્તમીદૃશં તત્ત્વનિર્ણયમ્॥ ૧૧૭॥
યાદૃશેન તુ ભાવેન પુરુષો ભાવયેત્ સદા ।
તાદૃશં ફલમાપ્નોતિ નાત્ર કાર્યવિચારણાત્॥ ૧૧૮॥
એવઞ્ચ કુલસદ્ભાવમવાચ્યં પરમામૃતમ્ ।

અગમ્યં ગમ્યતે કસ્માદ્ ભ્રાન્તિજ્ઞાનવિહોહિતાઃ॥ ૧૧૯॥
ન દૂરે ન નિકટે ચૈવ પ્રત્યક્ષં ન પરોક્ષતા ।
ન ભરિતો ન રિક્તો વા નિપુણો નાપિ ચાધિકઃ॥ ૧૨૦॥
એતત્પક્ષવિનિર્મુક્તો હેતુદૃષ્ટાન્તવર્જિતઃ   ।
કૃતકૈર્મોહિતા મૂઢાઃ કર્મકાણ્ડરતાસ્તુ યે॥ ૧૨૧॥
ન તેષાં મુક્તિઃ સંસારે નરકે યોનિસઙ્કુલે ।
અકુલવીરં મહદ્ભૂતં યદા પશ્યતિ સર્વગમ્॥ ૧૨૨॥
સબાહ્યાભ્યન્તરૈકત્વં સર્વત્રૈવ વ્યવસ્થિતમ્ ।
નિસ્તરઙ્ગં  નિરાભાસં પદચ્છેદવિવર્જિતમ્  ॥ ૧૨૩।
સર્વાવયવનિર્મુક્તં નિર્વિકારઞ્ચ   નિર્મલમ્ ।
અદૃશ્યં નિર્ગુણં નિત્યં નિર્ણિરોધઞ્ચ   નિશ્ચલમ્॥ ૧૨૪॥
ન ધ્યાનં ધારણા નૈવ ન સ્થાનં વર્ણમેવ ચ ।
ન રેચકં પૂરકઞ્ચૈવ નરોદ્ઘાતઞ્ચ કુમ્ભકમ્॥ ૧૨૫॥
ન ચાન્તમાદિમધ્યસ્થં ન સતો વૃદ્ધિરેવ ચ ।
ગ્રાહ્યગ્રાહકનિર્મુક્તગ્રન્થાતીતઞ્ચ યદ્ભવેત્॥ ૧૨૬॥
એતૈઃ સર્વૈર્વિનિર્મુક્તં   હેતુદૃષ્ટાન્તવર્જિતમ્   ।
સબાહ્યાભ્યન્તરૈકત્વં સર્વત્રૈવ વ્યવસ્થિતમ્॥ ૧૨૭॥
સમરસાનન્દ્રરૂપેણ એકાકારં ચરાચરે ।
યે ચ જ્ઞાતં સ્વદેહસ્થમકુલવીરં મહદ્ભૂતમ્॥ ૧૨૮॥
યસ્યા વશં સ્થિતઃ કશ્ચિત્ સમરસં રસસંસ્થિતમ્ ।
સ બ્રહ્મા સ હરિશ્ચૈવ સ રુદ્રઞ્ચૈવેશ્વરસ્તથા॥ ૧૨૯॥
સ શિવઃ શાશ્વતો દેવઃ સ ચ સોમાર્કશઙ્કરઃ ।
સ વિશાખ્યો મયુરાક્ષો અર્હન્તો બુધમેવ ચ॥ ૧૩૦॥
સ્વયં દેવિ સ્વયં દેવઃ સ્વયં શિષ્યઃ સ્વયં ગુરુઃ ।
સ્વયં ધ્યાનં સ્વયં ધ્યાતા સ્વયં સર્વેશ્વરો ગુરુઃ॥ ૧૩૧॥
સર્વજ્ઞઃ સર્વમાસૃત્ય સર્વતો હિતલક્ષણઃ ।
સર્વયોગિની તત્રસ્થા સર્વે સિદ્ધાશ્ચ તત્ર વૈ॥ ૧૩૨॥
સર્વં સર્વાર્થકં ચૈવ સર્વજ્ઞાનશ્ચ તત્ર વૈ ।

યથાસૌ મહાર્થઞ્ચ અકુલવીરમિતિ સ્મૃતમ્॥ ૧૩૩॥
શબ્દઃ સ્પર્શો રસો રૂપં ગન્ધો વદ્યાણિપમ ચ ।
સર્વે ભીરાશ્ચ તત્રૈવ યે પ્રલીનાઃ પ્રલયં ગતાઃ॥ ૧૩૪॥
નાધારે ધ્યેયલક્ષ્યે ચ ન નાદગોચરે પરે ।
ન હૃદિ નાભિકણ્ઠે વા વક્ત્રે ઘણ્ટિકરન્ધ્રયોઃ॥ ૧૩૫॥
ન ઇડા પિઙ્ગલા  ચૈવ સુષ્મણ ચ ગમાગમૈઃ ।
ન નાભિચક્રે કણ્ઠે ચ ન શિરે બિન્દુકે તથા॥ ૧૩૬॥
ચક્ષુકર્ણોન્મીલનં નૈવં નાસિકાગ્રનિરીક્ષણે ।
ન પૂરકે કુમ્ભકે ચૈવ રેચકે ચ તથા પુનઃ॥ ૧૩૭॥
ન બિન્દુભેદગ્રન્થૌ ચ લલાટે ન ચ ચન્દ્રમાઃ ।
પ્રવેશે નિર્ગમે ચૈવ શિખા ઊર્દ્ધ્વે ન બિન્દુકે ॥ ૧૩૮॥
ન કરૈર્ન સરૈર્મુદ્રૈઃ નાકાશો વાયુમણ્ડલે ।
ન ચાપે ચન્દ્રસૂર્યે ચ ભાવાભાવે સમાગમે॥ ૧૩૯॥
અનૌપમ્યં નિરાલમ્બં પક્ષાપક્ષવિવર્જિતમ્   ।
અજ્ઞાનમલગ્રસ્તાત્મા મહામાયવિમોહિતાઃ॥ ૧૪૦॥
શાસ્ત્રાર્થેન વિમુઢાત્મા મોહિતા વિદુષો જનાઃ ।
ન વિદન્તિ પદં શાન્તં કૈવલ્યં નિશ્ક્રિયં ગુરુમ્॥ ૧૪૧॥
સઙ્ખ્યાદયશ્ચ યે કેચિત્ ન્યાયવૈશેષિકાસ્તથા ।
બૌદ્ધારહન્તાશ્ચ યે કેચિત્ સોમસિદ્ધાન્તદક્ષિણાઃ॥ ૧૪૨॥
મીમાંસા પઞ્ચરાત્રઞ્ચ વામદક્ષિણકૌલિકાઃ ।
ઇતિહાસપુરાણાનિ ભૂતતત્ત્વઞ્ચ ગારુડમ્॥ ૧૪૩॥
એતે ચૈવ સમાઃ સર્વે કેચિત્ વાઽપિ ક્રિયાન્વિતાઃ ।
વિકલ્પસિદ્ધિદાઃ સર્વે તદ્વિદુર્ન ચ પણ્ડિતાઃ॥ ૧૪૪॥
વિકલ્પબહલાઃ સર્વે મિથ્યાવાદનિરર્થકાઃ ।
ન તે મુચ્યન્તિ સંસારે અકુલવીરવિવર્જિતાઃ  ॥ ૧૪૫॥
યાનિ કાનિ ચ સ્થાનાનિ ગિરિર્નગરસાગરમ્ ।
સર્વત્ર સંસ્થિતં નિત્યં સ્થાવરે જઙ્ગમેષુ  ચ॥ ૧૪૬॥

પઞ્ચભૂતાત્મકં સર્વે યત્ કિઞ્ચિત્ સચરાચરમ્ ।
શિવાદ્યદેવપર્યન્તં સર્વં તત્રૈવ સંસ્થિતમ્॥ ૧૪૭॥
ઈદૃશં યોગિનં દૃષ્ટ્વા ઉપસર્પન્તિ યે નરાઃ ।
ગન્દૈઃ પુષ્પૈશ્ચ ધૂપૈશ્ચ ખાનપાનાદિભક્ષણૈઃ॥ ૧૪૮॥
તર્પયન્તિ ચ યે ભક્તાસ્ત્રિવિધૈશ્ચૈવાન્તરાત્મના ।
તેઽપિ બન્દૈઃ પ્રમુચ્યન્તિ મુક્તિમાર્ગી ન કાડ્ક્ષિણઃ॥ ૧૪૯॥
બ્રહેન્દ્રવિષ્ણુરુદ્રઞ્ચ અરહન્તા બુદ્ધમેવ ચ ।
વિષાખ્યો મયૂરાક્ષ યે ચ ઋષયસ્તપોધનાઃ॥ ૧૫૦॥
દેવાદિભો નરેન્દ્રાશ્ચ યે ચાન્યે મોક્ષકાઙ્ક્ષિણઃ ।
તે સર્વે મોક્ષમિચ્છન્તિ અકુલવીરન્તુ મોક્ષદમ્॥ ૧૫૧॥
અથાન્યં સમ્પ્રવક્ષ્યામિ ભિન્નાવસ્થાં સ્વભાગઃ ।
પૂર્વં યદુક્તા સર્વે અન્વયમાર્ગે ત્વકૌલિકે ॥ ૧૫૨॥
* * * * * * * * * *

* * * * * * * નાત્ર સંશયઃ॥ ૧૫૩॥
ન જરાસ્તેષાં ન મૃત્યુશ્ચ ન શોકો દુઃખમેવ ચ ।
સર્વવ્યાધિહરશ્ચૈવ ન પુનર્ભવસમ્ભવઃ॥ ૧૫૪॥
અકુલવીરં સ્થિતં દિવ્યં સિદ્ધનાથપ્રસાદતઃ ।
સર્વતઃ સર્વદા શુદ્ધઃ સર્વતઃ સર્વદા પ્રભુઃ॥ ૧૫૫॥
ઇતિ મચ્છેન્દ્રપાદાવતારિતે કામરૂપિસ્થાને
યોગિનીપ્રસાદાલ્લબ્ધં અકુલવીરં સમાપ્તમ્ ।

